
პროგრამის მოცულობა 

კრედიტებით და მათი განაწილება 

240 ECTS კრედიტი 

 

 50 ECTS კრედიტი ეთმობა ჰუმანიტარული კომპეტენციის 

საბაზო სავალდებულო და არჩევით სასწავლო კურსებს. 

 120 ECTS კრედიტი განკუთვნილია სტუდენტის მიერ 

არჩეული ძირითადი (მაპროფილებელი) სპეციალობისათვის 

(საბაკალავრო პროგრამისათვის).  

 60 ECTS კრედიტის ფარგლებში სტუდენტს შეუძლია მისთვის 

სასურველი დამატებითი საბაკალავრო პროგრამის 

(სპეციალობის) არჩევ აროგორც ძირითადი სპეციალობის 

განმახორციელებელ ჰუმანიტარულ მეცნიერებათა 

ფაკულტეტზე, ისე თსუ-ს სხვა ფაკულტეტებზე. დამატებითი 

პროგრამის  არ არჩევის შემთხვევაში  სტუდენტს 

შესაძლებლობა აქვს 60 კრედიტი გამოიყენოს თავისი ან სხვა 

საბაკალავრო პროგრამის  სასწავლო კურსების/მოდულების  

შესასწავლად (ეს შეიძლება იყოს მისი ძირითადი 

სპეციალობის, მისივე ფაკულტეტის რომელიმე სხვა 

სპეციალობის, სხვა ფაკულტეტის ამა თუ იმ სპეციალობის 

საგანი/მოდული. საგნის ასარჩევად დაბრკოლება შეიძლება 

გახდეს ამ საგნის შესწავლის წინაპირობა ან ადამიანური და 

მატერიალური რესურსებიდან გამომდინარე, მსმენელთა 

რაოდენობის შეზღუდვა, ან ამ საგანზე დარეგისტრირებულ 

სტუდენტთა სიმცირე).  

დამატებითი პროგრამის არარჩევის შემთხვევაში  სტუდენტს 

შეუძლია კრედიტების გარკვეული რაოდენობა (მაქს. 40 

კრედიტი) გამოიყენოს უცხო ენის შესასწავლად ან უცხო ენის 

ცოდნის გასაღმავებლად.  

 10 ECTS კრედიტი განსაზღვრულია ე.წ. თავისუფალი 

კრედიტებისთვის (სტუდენტს ეძლევა შესაძლებლობა, 

თავისი პროფესიული თუ პიროვნული განვითარების 

მიზნით, მთელი უნივერსიტეტის მასშტაბით აირჩიოს 

ნებისმიერი სასწავლო კურსი (მათ შორის, უცხო ენა). 

 

ძირითადი (მაპროფილებელი) სპეციალობის 120 ECTS 

კრედიტი ნაწილდება შემდეგნაირად:   

20 ECTS კრედიტი განკუთვნილია ე.წ. საკომპეტენციო 

კურსებისათვის (იგულისხმება ძირითადი ფილოლოგიური 

კომპეტენციები). 

70 ECTS კრედიტი ეთმობა სპეციალობის სავალდებულო 

სასწავლო კურსებს,  20 ECTS კრედიტი – სპეციალობის 

არჩევით საგნებს, ხოლო 10 ECTS კრედიტი – საბაკალავრო 

ნაშრომს. 

 

ბაკალავრისაკადემიურიხარისხის  

მიჭებისწინაპირობაასტუდენტის მიერ240 

ECTSკრედიტისდაგროვებადაძირითადიპროგრამის 170 კრე-

დიტის  (50+120) შესრულება. 

 

სწავლების ენა ქართული ენა 

პროგრამის 

ხელმძღვანელი/ხელმძღვანელები 

/კოორდინატორი 

ასოც. პროფ. მარინა ალექსიძე 

პროგრამაზე დაშვების 

წინაპირობა 

ერთიანი ეროვნული გამოცდები 

 

უცხო ქვეყნის მოქალაქეების ჩარიცხვა ხდება კანონმდებლობით 

დადგენილი წესის შესაბამისად. 

საგანმანათლებლო პროგრამის 

მიზანი 

რუსული ფილოლოგიის საბაკალავრო პროგრამის მიზანია 

თანამედროვე შრომის ბაზრისა და აკადემიური სივრცის, ასევე 

დარგში საერთაშორისო სტანდარტებისა და მოთხოვნების 

შესაბამისი, ფართო ჰუმანიტარული ცოდნით აღჭურვილი, 

კონკურენტუნარიანი კურსდამთავრებულის მომზადება, 

რომელიც ფლობს  ისეთ კომპლექსურ ფუნდამენტურ ცოდნას, 

დარგობრივ და ზოგად ტრანსფერულ უნარებს, რომელთა 

მეშვეობითკურსდამთავრებულს შეუძლია: 

 

1. ფილოლოგის დარგში თანამედროვე სამეცნიერო პარადიგმების 

ინტერპრეტირება, რუსული ფილოლოგიის დარგში ფართო და 

ღრმა ცოდნის დემონსტრირება. 

2. რუსული ენის თავისუფლად ფლობის დემონსტრირება 

ენობრივი სისტემის  ფონეტიკური, ლექსიკური, გრამატიკული 

ასპექტების გათვალისწინებით.  

3. რუსული ენის კანონზომიერებების გააზრება, სხვადასხვა 

სამეტყველო სიტუაციებში ზეპირ და წერით მეტყველებაში 

ენობრივი ერთეულების სწორი, სტილისტურად გამართული 

გამოყენება. 

4. რუსულ ენასთან, მის ისტორიულ-კულტურულ და 

საზოგადოებრივ გარემოსთან დაკავშირებული საკვანძო 

საკითხების, თეორიების, პრინციპებისა და უახლესი 

პრობლემატიკის განსაზღვრა, აღწერა და მიმოხილვა. 

5. ლიტერატურის თეორიის, რუსული ლიტერატურის 

ისტორიის, ლიტერტურული კრიტიკის ისტორიის, სხვადასხვა 

ლიტერატურული და ფოლკლორული ჟანრების სფეროში 

ძირითადი კონცეფციების და დებულებების მიმოხილვა, 

ლიტერატურის თეორიის სფეროში ცოდნის შეფარდება 

კონკრეტულ ლიტერატურულ მასალასთან. 

6. წაკითხული მხატვრული ტექსტის ისტორიულ-

ლიტერატურული ინტერპრეტირება, ლიტერატურული 

მოვლენის ჟანრობრივი სპეციფიკის განსაზღვრა. 

 

სწავლის შედეგები პროგრამის სწავლის შედეგები შეესაბამება განათლების 

საბაკალავრო დონეს და მისანიჭებელ კვალიფიკაციას 

სწავლის შედეგებში ასახულია ზოგადი (ტრანსფერული) და 

დარგობრივი კომპეტენციები, უმაღლესი განათლების 

კვალიფიკაციების ჩარჩოს საბაკალავრო საფეხურის აღმწერისა და 

ენის ფლობის დარგობრივი მახასიათებლის შესაბამისად.  

რუსული 

ფილოლოგიისსაბაკალავროპროგრამისმიზნებისმისაღწევადგამო

ყენებულისასწავლოდაკვლევითიკომპონენტებიუზრუნველყოფე

ნშემდეგიშედეგებისმიღწევას: 

ა) ცოდნა და გაცნობიერება 1. აღწერს ფილოსოფიის შესავლის ძირითად თემებს; საქარ-

თველოს ისტორიის ძირითად ეტაპებსა და ფაქტებს; აკადემიური 

წერის ძირითად პრინციპებს საბაზისო დონეზე. 

ფლობს ერთ-ერთი ევროპულ ენას  საშუალო (B1) ან საშუალოზე 

მაღალ (B2) დონეზე,  არჩევის შემთხვევაში რომელიმე სხვა 

ევროპულ ენას მინიმუმ A2დონეზე; ერთ–ერთ კლასიკურ ან 

აღმოსავლურ ენას საბაზისო დონეზე.  

განსაზღვრავს ფილოლოგიის როგორც დარგის მიზნებსა და 

ამოცანებს, რუსული ფილოლოგიის ისტორიას, მის თანამედროვე 

დონესა და პერსპექტივებს ფილოლოგიური კვლევების ზოგად 

კონტექსტში. ფლობს რუსული ფილოლოგიის ძირითად 

ენათმეცნიერულ და ლიტერატურათმცოდნეობით თეორიებს, 

პრინციპებს და კვლევის მეთოდებს; თარგმანთმცოდნეობის 

ძირითად თეორიებსა და პრინციპებს.  

2. ფლობს სპეციალობის მაპროფილებელ რუსულ ენას საერთო 

ევროპული სარეკომენდაციო საბჭოს მიერ შემუშავებული ენის 

ცოდნის B2 დონეზე, რაც გულისხმობს ენობრივ საკომუნიკაციო 

კომპეტენციების განვითარებას (მოსმენა, კითხვა, მეტყველება, 

წერა) ამ დონის შესაბამისად;  იგებს (აუდირება): ლექციას, ვრცელ 

მოხსენებას, თუკი თემატიკა ცნობილია; რეპორტაჟსა და ახალ 

ამბებს მიმდინარე მოვლენებთან დაკავშირებით; ფილმის 

შინაარსს, თუკი სცენარი სალიტერატურო ენაზეა დაწერილი; 

იგებს (კითხვა): თანამედროვე პრობლემატიკაზე დაწერილ 

სტატიებსა და მოხსენებებს; თანამედროვე მხატვრულ 

ლიტერატურას; დიდაქტიზირებულ სამეცნიერო დარგობრივ 

ლიტერატურას; (მეტყველება): შეუძლია სპონტანური და 

შეუფერხებელი საუბარი, ნორმალური დიალოგის წარმართვა 

ენის მატარებელთან ორივე მოსაუბრის მხრიდან დიდი 

ძალისხმევის გარეშე; აქტიურ მონაწილეობას იღებს დისკუსიაში 

ნაცნობ თემებზე; შეუძლია მკაფიოდ და დეტალურად ისაუბროს 

სხვადასხვა თემებზე, განმარტოს გარკვეული აქტუალური 

საკითხისადმი დამოკიდებულება და მიუთითოს სხვადასხვა 

შესაძლებლობების უპირატესობები და ნაკლოვანი მხარეები;  

საუბრობს და არგუმენტების საფუძველზე იცავს საკუთარ 

შეხედულებებს; (წერა): ნათლად და დასაბუთებულად 

გამოხატავს საკუთარ აზრს შერჩეულ თემაზე; ხსნის და 

განმარტავს საკუთარ თვალსაზრისს; შეუძლია ანგარიშის და 

თხზულების დაწერა, არგუმენტების მოყვანა სხვადასხვა 

შეხედულებების საწინააღმდეგოდ ან მხარდასაჭერად. 

3. საფუძვლიანად და სისტემურად აღიქვამს თანამედროვე 

რუსული სალიტერატურო ენის მორფოლოგიურ სისტემას, 

თანმიმდევრულად აღწერს ენის მორფოლოგიური დონის 

ერთეულების სისტემურ და ფუნქციურ თვისებებს. 

4. განსაზღვრავს თანამედროვე რუსული ენის ლექსიკურ-

სემანტიკური სისტემის კანონზომიერებებს და წარმოაჩენს მისი 

განვითარების ტენდენციებს; აღწერს თანამედროვე რუსული 

ენის ლექსიკურ შემადგენლობას და ლექსიკის სხვადასხვა 

შრეების ფუნქციონირებას, წარმოადგენს მეცნიერების ამ დარგში 

არსებულ თეორიებს, მიდგომებსა და შეხედულებებს. 

5. წარადგენს თანამედროვე რუსული გრამატიკის სისტემას, მის 

კატეგორიებსა და ფუნდამენტურ თეორიებს, აღწერს  

თანამედროვე რუსული ენის მორფოლოგიურ და სინტაქსურ 

სისტემებს და მათ ფუნქციონირებას; განსაზღვრავს 

თანამედროვე სალიტერატურო რუსული ენის 

სიტყვათწარმოებისა და მორფოლოგიის ძირითად წესებსა და 

ასპექტებს; განიხილავს თანამედროვე სალიტერატურო რუსული 

ენის სინტაქსურ აგებულებას, სინტაქსურ ერთეულებს, 

სინტაქსურ კავშირებს; ადარებს ერთმანეთს სხვადასხვა 

სინტაქსურ ერთეულებს; ახასიათებს რუსული ენის სინტაქსური 

აგებულების საკვანძო მოდელებს. 

6. აღწერს რუსული ლიტერატურის ისტორიის განვითარების 

ძირითად ეტაპებს;  აანალიზებს ძირითად ლიტერატურულ 

პროცესებს; კრიტიკულად აფასებს რუსულენოვან 

ლიტერატურულ ტექსტებს; გადმოსცემს კლასიკური და 

თანამედროვე რუსული ლიტერატურის ძირითადი ნიმუშების 

შინაარსს; მიმოიხილავს რუსული ლიტერატურის ისტორიის 

ძირითად ცნებებსა და კონცეფციებს; სწორად ირჩევს წყაროებს 

და ინფორმაციას მათ შესახებ ლიტმცოდნეობის სფეროში; 

აღწერს  და ახასიათებს რუსულილიტერატურის ადგილსა და 
მნიშვნელობას მსოფლიო ლიტერატურის და კულტურის 
სისტემაში; აღწერს ლიტერატურის თეორიის საფუძვლებს, 

ჩამოთვლის ერთ-ერთი ევროპული ლიტერატურის 
განვითარების ძირითადი ეტაპების, ჟანრების,  მნიშვნელოვანი 
ავტორებისა და მათი ნაწარმოებების კონცეპტუალურ და 
სტილისტურ მახასიათებლებს. 

 

ბ) უნარები 7. მსჯელობს ფილოსოფიის შესავლის ძირითად თემებზე; საქარ-

თველოს ისტორიის ძირითად ეტაპებსა და ფაქტებზე; 

პრაქტიკულად იყენებს კადემიური წერის ძირითად პრინციპებს.  

ფლობს ერთ-ერთი ევროპულ ენას  საშუალო (B1) ან საშუალოზე 

მაღალ (B2) დონეზე,  არჩევის შემთხვევაში რომელიმე სხვა 

ევროპულ ენას მინიმუმ A2 დონეზე; ერთ–ერთი კლასიკურ ან 

აღმოსავლურ ენას საბაზისო დონეზე.  

პრაქტიკულად ერკვევა ფილოლოგიის როგორც დარგის მიზნებსა 

და ამოცანებში, რუსული ფილოლოგიის ისტორიასა, მის 

თანამედროვე დონესა და პერსპექტივებში ფილოლოგიური 

კვლევების ზოგად კონტექსტში. ხსნის და გადმოსცემს რუსული 

ფილოლოგიის ძირითად ენათმეცნიერულ და ლიტერატურათ-

მცოდნეობით თეორიებს, პრინციპებს და კვლევის მეთოდებს; 

თარგმანთმცოდნეობის ძირითად თეორიებსა და პრინციპებს. 

8. იყენებს რუსულ ენას როგორც წერით, ასევე ზეპირი 

კომუნიკაციის დროს სხვადასხვა მიზნისა და აუდიტორიისთვის; 

იყენებს რუსულ ენას როგორც შემდგომი სწავლის პროცესში, 

ასევე პროფესიულ საქმიანობაში;  შეუძლია რუსულ ენაზე 

სამეცნიერო ხასიათის ტექსტის შედგენა; ნათლად და 

სტრუქტურირებულად აყალიბებს საკუთარ აზრს, თავისუფლად 

გამოხატავს მას, გარკვევით გადმოსცემს არგუმენტებსა და 

განმარტებებს;  პრაქტიკაში იყენებს ისეთ ენობრივ საშუალებებს, 

რომელიც მაქსიმალური მოცულობითა და ეფექტით განახორციე-

ლებს დასმულ საკომუნიკაციო ამოცანებს; კითხულობს, ისმენს 

და ესმის, თარგმნის, აანალიზებს სხვადასხვა ტიპის და 

სირთულის ტექსტებს და ახდენს მათ ინტერპრეტაციას; 

9. შეუძლია რუსული ფილოლოგიის დარგობრივ სფეროში 

კომპლექსური პრობლემების ამოცნობა/იდენტიფიცირება და 

მათი გადაჭრა დარგის ზოგიერთი გამორჩეული მეთოდის 

გამოყენებით; აგროვებს რუსული ფილოლოგიის სფეროსათვის 

დამახასიათებელ მონაცემებს, ახდენს მათ ინტერპრეტაციას, 

კრიტიკულ შეფასებას სათანადო წერილობითი დასკვნის 

ჩამოყალიბებით სათანადო ცოდნისა და მეთოდების 

გამოყენებით; ახორციელებს ჰუმანიტარული სფეროსთვის 

დამახასიათებელი ძირითადი მეთოდების გამოყენებით 

წყაროების დამუშავებას და კვლევითი ან პრაქტიკული ხასიათის 

პროექტის განხორციელებას წინასწარ განსაზღვრული 

მითითებების შესაბამისად; აქვს ლინგვისტური, 

ლიტერატურული და ისტორიული პროცესების ელემენტარული 

შეფასებისა და ანალიზის უნარი; 

10. იყენებს რუსული ენის სხვადასხვა ტიპის ლექსიკონებს, 

ახდენს ლექსიკურ ერთეულთა ქვეჯგუფებად კლასიფიკაცია-

სისტემატიზაციას;  ფლობს რუსული ენის ლექსიკური მარაგის 

პრაქტიკულად გამოყენების უნარ-ჩვევებს; შემოქმედებითად 

აფასებს ენობრივი ერთეულების ლექსიკურ-სემანტიკურ 

სპეციფიკას; სწორად ირჩევს კონკრეტულ სიტუაციაში 

ოპტიმალურ ლექსიკურ ვარიანტს; აქვს კარგი ცოდნა ხშირად 

გამოყენებადი რუსული იდიომების, ანდაზებისა და 

ფრაზეოლოგიური ერთეულებისა, შეუძლია მათი ეფექტური და 

ადეკვატური გამოყენება; შეუძლია ანგარიშის, საქმიანი 

წერილის, მოთხრობისა და სხვადასხვა ტიპის ესეს დაწერა, 

არგუმენტების მოყვანა სხვადასხვა შეხედულებების 

საწინააღმდეგოდ ან მხარდასაჭერად. 

 

 

გ) პასუხისმგებლობა და 
ავტონომიურობა 

11. აღიარებს და იცავს პროფესიული ეთიკისა და აკადემიური 

კეთილსინდისიერების პრინციპებს; ზრუნავს თავის აკადემიურ 

და პროფესიულ განვითარებაზე; ამჟღავნებს დამოუკიდებლად 

სწავლის, თვითორგანიზებისა და დროის მართვის უნარს; 

 

12.ამჟღავნებს ტოლერანტობას განსხვავებული აზრის, 

კულტურებისა და კონფესიების მიმართ; აღიარებს 

კულტურათშორისი განსხვავებებისა და კულტურათა 

მრავალფეროვნების მნიშვნელობას. 

 

სწავლება-სწავლის მეთოდები სწავლის შედეგების მისაღწევად პროგრამა ლექციის, სამუშაო 

ჯგუფში მონაწილეობის, სემინარის, პრაქტიკულ 

მეცადინეობებზე საშინაო დავალების, შუალედური შეფასების,  

პრეზენტაციის,  რეფერატის,  ესეს,  საბაკალავრონაშრომის, 

დასკვნითი გამოცდის და სხვ. ფორმატში იყენებს ვერბალურ,  

წიგნზე მუშაობის, ინდუქცია-დედუქციის, ანალიზისა და 

სინთეზის, ახსნა–განმარტებით, ჯგუფურ, დისკუსიასა და 

დებატებში მონაწილეობის,დემონსტრირების, როლური და 

სიტუაციური თამაშებისა და სხვა მეთოდებს.ამასთან, სწავლების 

პროცესში გამოყენებულია დემონსტრირების თანამედროვე 

ტექნოლოგიები. 

 

დისკუსია/დებატების პროცესი მკვეთრად ამაღლებს სტუდენტთა 

ჩართულობის ხარისხს სასწავლო პროცესში, მათ 

აქტივობას,  სტუდენტს უვითარებს კამათისა და საკუთარი 

აზრის არგუმენტირებულად დასაბუთების უნარს; 

ჯგუფური მუშაობის 

სტრატეგია უზრუნველყოფს ყველა სტუდენტის მაქსიმალურ ჩარ

თულობას სასწავლო პროცესში; ევრისტიკული მეთოდი სტუდენ

ტს ფაქტების დამოუკიდებლად დაფიქსირებისა და მათ შორის 

 კავშირების დანახვის გზას ასწავლის; 

როლური და სიტუაციური თამაშები განსაკუთრებით ეფექტურია

 ენის სწავლების პროცესში და ხელს უწყობს სტუდენტის მაქსიმა

ლურ მოტივირებას და მობილიზებას იმიტირებულ სიტუაციაში 

ჩასართველად. დემონსტრირების მეთოდი აუდიო და ვიზუალუ

რი გზით გვეხმარება, თვალსაჩინო გავხადოთ სასწავლო მასალის 

აღქმის სხვადასხვა საფეხური. 

პროგრამის სასწავლო კომპონენტის განხორციელებისას გამოიყენ

ება სწავლების სხვადასხვა მეთოდი. ხშირ შემთხვევაში ადგილი 

აქვს მეთოდთა შერწყმას. 

დარგობრივი     ცოდნის     შეძენისას   პროგრამის  კურიკულუმში 

ჩართული თითოეული დისციპლინა, თავისი სპეციფიკიდან 

გამომდინარე, ირჩევს სწავლების მეთოდოლოგიურ მიდგომებს, 

რაც, უწინარეს ყოვლისა, გამოიხატება სწავლებისა და  სწავლის 

სტრატეგიის განსაზღვრაში და დროის მართებულად 

ორგანიზებაში, ცოდნის მაღალი ხარისხის მისაღწევად. 

პროგრამის შემადგენელი კონკრეტული სასწავლო კურსის სწავლ

ების პროცესში გამოყენებული ფორმატი და სწავლების მეთოდებ

ი მითითებულია თითოეული სასწავლო კურსის სილაბუსში. 

  

განსაკუთრებით დიდი მნიშვნელობა ენიჭება დროის მართებულ 

განაწილებას და სწავლების მეთოდთა სწორად შერჩევას სამუშაო 

ჯგუფებში, პრაქტიკულ მეცადინეობებსა და პრეზენტაციებისას, 

რადგან სწორად დაგეგმილი და 

განხორიციელებული    ზეპირი     კომუნიკაცია     სააუდიტორიო 

მუშაობას უფრო ეფექტურს ხდის. 

  

განსაკუთრებული მნიშვნელობა ენიჭება ენის სწავლების სტრატე

გიის მართებულად შერჩევას,  მისი თითოეული ეტაპის მომზადე

ბას, სწორად დაგეგმვას, მოსალოდნელი შედეგების რეალისტურ 

გათვლას და მათ ეტაპობრივ რეალიზებას.  

 

სასპეციალიზაციო სფეროს ცოდნის გაღრმავებისმიზნით 

ყოველწლიურად ეწყობა სტუდენტთა სამეცნიერო 

კონფერენციები, მუშაობს სტუდენტთა სამეცნიერო წრეები.  

შეფასების სისტემა შეფასების მოქმედი სისტემა გულისხმობს: 

 

ა) ხუთი სახის დადებით შეფასებას – 

 

 (A) ფრიადი – 91-100 ქულა;  

 (B) ძალიან კარგი – 81-90 ქულა;  

 (C) კარგი – 71-80 ქულა;  

 (D) დამაკმაყოფილებელი – 61-70 ქულა;  

 (E) საკმარისი – 51-60 ქულა.  

 

ბ) ორი სახის უარყოფით შეფასებას – 

 

(FX) ვერ ჩააბარა – 41-50 ქულა (აღნიშნული შეფასება სტუდენტს 

დამატებით გამოცდაზე ერთხელ გასვლის უფლებას აძლევს; 41-

50 ქულა, თავის მხრივ, მოწმობს, რომ სტუდენტს ჩასაბარებლად 

მეტი მუშაობა სჭირდება, რაც მან დამოუკიდებლად, ლექტორის 

დაუხმარებლად უნდა შეძლოს). 

(F) ჩაიჭრა – 40 ქულა და ნაკლები (აღნიშნული შეფასება მოწმობს, 

რომ სტუდენტის მიერ ჩატარებული სამუშაო არ არის საკმარისი 

და მას საგანის გავლა ხელმეორედ მოუწევს).  

 

FX-ის მიღების შემთხვევაში დამატებითი გამოცდა ინიშნება 

დასკვნითი გამოცდის შედეგების გამოცხადებიდან არაუადრეს 5 

დღისა.  

დამატებით გამოცდაზე მიღებულ შეფასებას არ ემატება 

დასკვნით გამოცდაზე მიღებული ქულათა რაოდენობა.   

დამატებით გამოცდაზე მიღებული ქულათა რაოდენობა (და არა 

დასკვნითი გამოცდის ქულები) ემატება გამოცდამდე დაგროვილ 

ქულათა რაოდენობას და ორივე ერთად ქმნის კურსის 

საბოლოო შეფასებას. 

 

დასკვნით გამოცდაზე დაშვების წინაპირობა: სტუდენტს 

სემესტრის განმავლობაში დაგროვილი უნდა ჰქონდეს არანაკლებ 

21 ქულისა.  

გამოცდა ჩაბარებულად ითვლება, თუ სტუდნტი დააგროვებს 

დასკვნითი გამოცდის მაქსიმალური შეფასების ნახევარს.   

 

თუ კურსის საბოლოო შეფასება 50-ს არ აღემატება (0-

50 ქულაა),ფორმდება F– 0 ქულა. შესაბამისად, სასწავლო კურსის  

საბოლოო მინიმალური დადებითი შეფასება 51 ქულაა. 

 

ერთი და იმავე სავალდებულო საგანში სამჯერ F შეფასების 

მიღება წარმოადგენს სტუდენტის სტატუსის შეწყვეტის 

საფუძველს. ამ შემთხვევაში სტუდენტს უფლება აქვს 

ისარგებლოს მობილობით. 

 

სასწავლო კომპონენტი (საბაკალავრო ნაშრომი) ფასდება საჯარო 

დაცვაზე, სადაც სტუდენტი დაიშვება ნაშრომის ხელმძღვანელის 

სათანადო დასკვნისა და საბაკალავრო ნაშრომის Turnitin 

ელექტრონულ პროგრამაზე პლაგიატის პრევენციის მიზნით 

გატარების შემდეგ. 

საბაკალავრო ნაშრომის შეფასების მნიშვნელოვანი ნაწილია 

დარგის სპეციალისტის რეცენზია (მაქს. 60 ქულიდან მინიმუმ 31 

ქულის მიღების გარეშე საჯარო დაცვაზე სტუდენტი 

პრეზენტაციით ვერ წარსდგება) და სტუდენტის მიერ კვლევის 

შედეგების ზეპირი პრეზენტაცია დაცვის კომისიის წინაშე (მაქს. 

40 ქულიდან მინიმუმ 20 ქულის მიღება აუცილებელია). 

საბაკალავრო ნაშრომის საბოლოო შეფასება წარმოადგენს 

რეცენზენტის მიერ დაწერილი ქულისა და საბაკალავრო დაცვის 

კომისიის შეფასების ჯამს. 

საბაკალავრო ნაშრომი დაცულად ჩაითვლება და სტუდენტს 

შესაბამისი კრედიტი მიენიჭება, თუ მის მიერ მიღებული 

საბოლოო შეფასება 51 ან მეტი ქულის ტოლია. 

საბაკალავრო ნაშრომის არადამაკმაყოფილებლად (F/FX) 

შეფასების შემთხვევაში, მისი დაცვაზე წარდგენა იმავე 

სემესტრში დაუშვებელია. 

 

დასაქმების სფეროები რუსული ფილოლოგიის საბაკალავრო პროგრამის ფარგლებში 

შეძენილი მრავალმხრივი დარგობრივი და ზოგადი 

(ტრანსფერული) უნარების დახმარებით, კურსდამთავრებული 

შესაძლებელია დასაქმდეს საქართველოს  ყველა სახელმწიფო თუ 

არასამთავრობო საზოგადოებრივ დაწესებულებაში, კერძოდ: 

 საგანმანათლებლო, სასწავლოდასამეცნიერო–კვლევითი 

პროფილის მქონე ორგანიზაციებში (საბაკალავრო 

განათლების შესაბამის პოზიციებზე); 

 დიპლომატიურ წარმომადგენლობებსა და მისიებში, 

საერთაშორისო კომპანიებშითარჯიმნის პოზიციაზე; 

 სათარჯიმნო და სანოტარო ბიუროებში; 

 კულტურის სფეროს დაწესებულებებში;  

 ტურიზმის სფეროში; 

 ბიბლიოთეკებში, არქივებსა და მუზეუმებში;  

 საგამომცემლო დაწესებულებებსა დარედაქციებში; 

 მასობრივი ინფორმაციის საშუალებებში (პრესა, 

ტელევიზია, რადიო, ინტერნეტ–გამოცემები და სხვ.);  

 საჯარო და კერძო სექტორშისასპეციალიზაციო და 

ზოგადტრანსფერული უნარების საფუძველზე; 

სწავლის საფასური საქართველოს 

მოქალაქე და უცხო ქვეყნის 

მოქალაქე სტუდენტებისათვის 

უმაღლესი განათლების პირველი საფეხურის სწავლის წლიური 

საფასური საქართველოს მოქალაქე და უცხოელი 

სტუდენტებისთვის შეადგენს 2250 ლარს.  

პროგრამის 

განხორციელებისათვის საჭირო 

ადამიანური და მატერიალური 

რესურსი 

თსუჰუმანიტარულმეცნიერებათაფაკულტეტისრუსული 

ფილოლოგიისსაბაკალავროპროგრამისგანხორციელებაშიმონაწი

ლეობასიღებენდარგისმაღალკვალიფიციურისპეციალისტები, 

შესაბამისიკვალიფიკაციისმქონემოწვეულილექტორები, 

მასწავლებლებიდამკვლევრები, 

რომელთაცაქვთსაგანმანათლებლოპროგრამებისსწავლისშედეგებ

ისგამომუშავებისთვისაუცილებელიკომპეტენცია,პროგრამისადაკ

ონკრეტულისასწავლოკურსისპროფილისშესაბამისიაკადემიური

ხარისხი, სწავლებისადაკვლევისგამოცდილება. 

პრაქტიკოსიმასწავლებლებიუძღვებიანუცხოურიენებისპრაქტიკუ

მს, პრაქტიკულმეცადინეობებსდასხვ. 
 

სასპეციალიზაციო კურსებს უძღვებიანთსუ ჰუმანიტარულ 

მეცნიერებათა ფაკულტეტის სლავისტიკის ს/ს ინსტიტუტის 

ძირითადი აკადემიური პერსონალი: 
 

1. პროფ. მ. ფილინა 

2. ასოც. პროფ. მ. ალექსიძე 

3. ასოც. პროფ. ნ. ბასილაია 

4. ასოც. პროფ. მ. თუხარელი 

5. ემირ. პროფ. ნ. ჭოხონელიძე 
 

 

ასევე თსუ ჰუმანიტარულ მეცნიერებათა ფაკულტეტის 

სლავისტიკის ს/ს ინსტიტუტისა და სხვა 

ინსტიტუტებისაკადემიური პერსონალი და მოწვეული 

ლექტორები: 

 
 

1. ასოც. პროფ. ჯ. კვიციანი 

2. ფილ. დოქტ. ენების ცენტრის პედაგოგი ხ. ხატიაშვილი 

3. ფილ. დოქტ. ი. ძნელაძე 

4. ფილ. დოქტ. თ. ფორაქიშვილი 

5. ფილ. დოქტ. ქ. შოშიაშვილი 

6. ფილ. დოქტ. ა. ელეში 

7. დოქტორანტი, მოწვეული ლექტორი ს. ბედუკაძე 

 

რუსული ფილოლოგიის საბაკალავრო პროგრამის 

განმახორციელებელი თსუ ჰუმანიტარულ მეცნიერებათა 

ფაკულტეტის სლავისტიკის ს/ს ინსტიტუტის მატერიალური და 

ტექნიკური რესურსები (სამუშაო ოთახები, კომპიუტერული 

ტექნიკა, დარგობრივი ბიბლიოთეკა, ინტერნეტი და სხვ.) 



 
სსიპ - ივანე ჯავახიშვილის სახელობის თბილისის სახელმწიფო უნივერსიტეტი 

 
 

სავსებით შეესაბამება საბაკალავრო პროგრამის მიზნებსა და  

შედეგებს. პროგრამის სტუდენტს შეუძლია ისარგებლოს როგორც 

საფაკულტეტო, ისე საუნივერსიტეტო სამეცნიერო ბიბლიოთე-

კებით და კომპიუტერული რესურსცენტერებით, რომლებიც 

უზრუნველყოფენ თავისუფალ წვდომას ციფრულ რესურსებსა 

და სამეცნიერო ლიტერატურის ელექტრონულ ბაზებზე. 

პროგრამის ფინანსური 

უზრუნველყოფა 

პროგრამის ფინანსური უზრუნველყოფა ხდება თსუ-ს ჰუმ-

ანიტარულ მეცნიერებათა ფაკულტეტის ბიუჯეტიდან, რომელიც 

უნივერსიტეტის ბიუჯეტის შემადგენელ ნაწილს წარმოადგენს. 

საფაკულტეტო ბიუჯეტი უზრუნველყოფს პროგრამის 

განხორციელებაში ჩართული აკადემიური პერსონალისა და 

მოწვეული ლექტორების შრომის ანაზღაურებას, პროგრამის 

მატერიალურ–ტექნიკური ბაზის მოვლასა და სრულყოფას, 

პროგრამის ფარგლებში  დაგეგმილი სამეცნიერო და 

საგანმანთლებლო ღონისძიებების ჩატარებას. 

დამატებითი ინფორმაცია 

(საჭიროების შემთხვევაში) 

 

 

 

 


